
FLEBOGRAFIARI BURUZKO INFORMAZIO OROKORRA

Medikuak FLEBOGRAFIA egitea proposatu dizu.

Ados bazaude, eta erradiologoak proba justifikatuta dagoela uste badu, miaketa egingo dizute.
Flebografia deritzon probaren bidez, goiko edo beheko gorputz-adarretako zain-sistema
aztertzen da.

Proba egiteko, kontraste-substantzia iododuna sartu behar da azaleko zain baten bidez,
oinbularrean edo eskuan, aztertu behar den gorputz-adarraren arabera. Likido horri esker,
zainak X izpiak erabiliz ikus daitezke, eta beraz, zainen egoera balioets daiteke.

Kontrastea sartu ostean, medikuak adierazitako eremuaren erradiografia batzuk egingo
dizkizute. Probak 20 minutu inguru irauten du.

Ezohikoa da kontraste-substantziak erreakzioak eragitea (adibidez, goragalea, gorakoa eta
larruazala gorritzea). Oso ezohikoa da erreakzio larriagoak gertatzea, anbulatorioan edo
ospitalean tratatzea dakartenak. Estatistiketan, heriotza bat deskribatu da 3.700.000
miaketaren artean (Erradiologia Medikoko Espainiako Elkartea).

Arestian adierazitako guztiagatik, jakinaren gainean jarri behar gaituzu:

Iodoak edo beste edozein substantziak eragindako ALERGIA baduzu.
Inoiz intolerantziarik edo ERREAKZIORIK izan baduzu kontraste iododuna darabilen
miaketa bategatik.

e ASMA aurrekaririk baduzu.

¢ GILTZURRUN FUNTZIOAN asaldurarik baduzu.

e AHO bidezko ANTIDIABETIKOAK hartzen badituzu, soilik METFORMINA baldin badute.

Informazio hori dugunean, zure kasuan egokienak diren neurriak hartuko ditugu. Nolanahi ere,
konplikaziorik gertatuz gero, jakin behar duzu zentro honetako bitarteko tekniko eta giza
bitarteko guztiak konplikazioak konpontzen saiatzeko erabiliko direla.

X izpiak darabiltzan miaketa ororekin gertatzen den moduan, esan egin behar diguzu haurdun
bazaude edo haurdun zaudelako susmoa baduzu.

PAZIENTEA PRESTATZEA

Miaketaren egunean:

Baraurik etorri behar duzu, proba egin baino 4 ordu lehenago hasita, gutxienez.
Aho bidezko medikaziorik hartu behar baduzu, ur pixka bat erabil dezakezu.

¢ OHARRA: diabetikoa bazara, ohi bezala gosal dezakezu.

Noiz egina: 2015eko urria IO-ERRADIODIAGNOSTIKOA-04

Informazio gehiago nahi baduzu, ez egin zalantza eta galdetu artatzen zaituzten profesionalei.



